
Data de adopción: novembro de 2025 

A asociación Videoxogo.gal ten como obxectivo impulsar e representar a industria do 
videoxogo e contidos interactivos en Galicia, servindo como plataforma para empresas, 
profesionais e estudantes do sector. Videoxogo.gal é unha asociación sen ánimo de lucro 
que nace como espazo de encontro, visibilización e interconexión de tódolos profesionais e 
empresas creadores de videoxogos e contidos interactivos de Galicia. Aspira a converterse 
nunha canle común de representación a través da cal demandar atención ás necesidades 
específicas do sector ante organismos tanto públicos como privados. Do mesmo xeito, 
quere ser a casa de saída onde se dean a coñecer os futuros profesionais, tanto persoas en 
formación como empresas nacentes. As cotas da asociación invístense na organización de 
eventos e actividades que aporten un valor ao sector. En definitiva, a idea é contribuír a 
construír un tecido industrial diverso e estable na nosa comunidade. 

Este código de conduta establece as normas e principios que guían o comportamento da 
nosa comunidade, asegurando un entorno ético, respectuoso, inclusivo e profesional en 
tódalas nosas actividades. Cada persoa asociada, sen importar o seu papel ou nivel de 
participación, é responsable de cumprir estes principios para contribuír ao crecemento e 
fortalecemento da industria do videoxogo en Galicia. 

1. Respecto e dignidade 

Tódalas persoas asociadas deben tratar aos demais con respecto e dignidade en todo 
momento. Isto inclúe: 

● Respecto mutuo: Fomentar un ambiente no que se valore a diversidade de 
opinións, culturas, xéneros, crenzas e experiencias de tódolos membros. 

● Non discriminación: Non tolerar ningún tipo de discriminación por razón de xénero, 
orientación sexual, etnia, relixión, idade, discapacidade, identidade de xénero ou 
orientación política. 

● Inclusividade: Traballar activamente para garantir que todas as persoas asociadas, 
sen importar o seu rol (empresa, profesional ou estudante), se sintan benvidas e 
incluídas na comunidade. 

2. Comportamento profesional 

Agárdase que se actúe co máximo nivel de profesionalidade en tódalas interaccións dentro 
da asociación. Isto inclúe: 

● Cumprimento de compromisos: Cumprir cos compromisos asumidos no marco 
das actividades da asociación, tanto internos como externos. 

● Colaboración e traballo en equipo: Fomentar unha actitude colaborativa, apoiando 
aos demais nos seus proxectos e buscando o crecemento colectivo do sector. 

● Comunicación ética e transparente: Manter unha comunicación honesta, clara e 
respectuosa, tanto en encontros presenciais como virtuais. Evitar a difamación, a 



desinformación ou calquera forma de comunicación que poida prexudicar a 
reputación doutros membros ou da asociación. 

3. Responsabilidade legal e regulación 

Tódalas persoas asociadas deben cumprir coas leis e regulacións aplicables en Galicia e no 
ámbito nacional e internacional relacionadas coa industria do videoxogo, así como coas 
políticas internas da asociación. Isto inclúe: 

● Cumprimento da propiedade intelectual: Respectar as leis de propiedade 
intelectual e evitar a infracción de dereitos de autor e patentes, tanto no 
desenvolvemento de videoxogos como na distribución de contido. 

● Protección de datos: Respectar a confidencialidade da información persoal e 
empresarial, así como protexer os datos sensibles conforme á lexislación de 
protección de datos vixente. 

● Cumprimento de normas e estándares: Asegurar que as prácticas profesionais 
estean aliñadas coas mellores prácticas do sector e coas normativas de seguridade 
e accesibilidade. 

4. Promoción da diversidade e a inclusión 

En Videoxogo.gal, valoramos e promovemos un entorno diverso e inclusivo, no que se 
recoñezan as diferentes perspectivas e experiencias. Isto tradúcese nos seguintes 
compromisos: 

● Fomento da igualdade de oportunidades: Traballar para eliminar as barreiras que 
poidan existir para o acceso e a participación na industria do videoxogo, 
independentemente das características persoais dos membros. 

● Apoio á comunidade LGTBIQ+: Crear un entorno inclusivo e respectuoso para 
todas as persoas, incluíndo á comunidade LGTBIQ+, garantindo a súa integración 
no sector. 

● Accesibilidade no desenvolvemento de videoxogos: Fomentar a creación de 
produtos accesibles para persoas con diversidade funcional, promovendo o deseño 
inclusivo no desenvolvemento de videoxogos e outras experiencias interactivas. 

5. Entorno de traballo e benestar 

Promovemos a creación de entornos laborais saudables e de benestar dentro da 
comunidade de Videoxogo.gal. Tódolos membros deben reunir as seguintes condicións: 

● Condicións laborais xustas: As empresas asociadas deben ofrecer condicións 
laborais equitativas e de calidade, respectando os dereitos laborais dos seus 
empregados. 



● Prevención de estrés e esgotamento extremo: Fomentar un ambiente de traballo 
que minimice as prácticas que poidan levar á sobrecarga laboral, o esgotamento ou 
o estrés innecesario. 

● Benestar dos membros: Traballar polo benestar tanto físico como psicolóxico dos 
membros, ofrecendo apoio e recursos cando sexa necesario. 

6. Confidencialidade e xestión da información 

Tódolos membros deben respectar a confidencialidade da información sensible relacionada 
coas empresas, proxectos ou persoas dentro da asociación: 

● Protección de información sensible: Os membros deben manter a 
confidencialidade sobre datos empresariais, financeiros, de desenvolvemento ou 
persoais que sexan sensibles. 

● Uso responsable da información: Non se debe divulgar información sen o 
consentimento expreso das partes implicadas, salvo nos casos nos que a lei o exixa. 

7. Resolución de conflitos 

No caso de que xurdan conflitos entre os membros, promoverase un enfoque construtivo e 
respectuoso para a súa resolución: 

● Mediación e diálogo aberto: A resolución de conflitos debe realizarse de xeito 
directo, aberto e construtivo, buscando sempre unha solución que beneficie a 
tódalas partes implicadas. 

● Imparcialidade e equidade: En todo proceso de resolución de conflitos, as 
decisións deben tomarse en base á imparcialidade, asegurando que tódalas 
perspectivas sexan escoitadas e respectadas. 

● Confidencialidade nos conflitos: Garantirase a confidencialidade nos procesos de 
resolución de conflitos para protexer a privacidade dos implicados e a integridade da 
asociación. 

8. Consecuencias da infracción do código de conduta 

A asociación Videoxogo.gal tomará as medidas adecuadas en caso de infracción deste 
código de conduta. As consecuencias dependerán da gravidade da infracción e poden 
incluír: 

● Reprensións e advertencias: Para infraccións menores, poderase emitir unha 
advertencia formal ao membro ou empresa implicada. 

● Suspensión temporal: En casos máis graves, a participación nas actividades da 
asociación poderá ser suspendida temporalmente. 

● Expulsión: En caso de infraccións graves ou reiteradas do código, poderase 
proceder á expulsión do membro ou empresa da asociación. 



A xunta directiva encargarase de xestionar calquera infracción do código de conduta, 
garantindo que tódalas decisións se tomen cun enfoque imparcial e seguindo os 
procedementos establecidos. 

9. Compromiso coa comunidade e co sector 

Finalmente, tódalas persoas asociadas de Videoxogo.gal deben comprometerse a contribuír 
activamente ao desenvolvemento do sector do videoxogo en Galicia: 

● Fomento da innovación: Participar en actividades e proxectos que promovan a 
innovación, a sostebilidade e o crecemento do sector. 

● Colaboración aberta: Promover o intercambio de coñecementos, ideas e boas 
prácticas entre as empresas, profesionais e estudantes co obxectivo de mellorar a 
calidade e competitividade da industria. 

● Apoio aos estudantes e novos talentos: Ofrecer apoio aos estudantes e novos 
talentos do sector, brindándolles oportunidades para formarse, aprender e 
desenvolverse profesionalmente. 

Este código de conduta é un compromiso colectivo para garantir que a asociación 
Videoxogo.gal siga sendo un espazo ético, profesional e respectuoso, que impulse a 
industria do videoxogo en Galicia e que promova os mellores valores en todos os seus 
membros. 

